


KATTA  GURUHDA OLIB BORILADIGAN HARAKATLI 

O‘YINLARNING MOHIYATI VA MAZMUNI 

 

Besh yoshli bolalar uch to‘rt yoshli bolalarga nisbatan ancha mustaqil va faol 

bo‘ladilar. Ularning harakatlari ancha chaqqon, izchil, epchil bo‘ladi. Hayot 

tajribalari nisbatan keng va mazmunli bo‘lib, narsa va predmetlar, fazo 

bo‘shlig‘ida o‘zining turgan joyini aniqlash qobiliyatiga ega bo‘ladilar. Ularni 

endi oddiy harakatlar o‘zi qoniqtirmaydi, balki harakatlarning natijasi 

qiziqtiradi: tez va chaqqon yuradi, chopadi, kim uzoqroq sakraydi, to‘pni ilib 

oladi va hokazolar. Shuning uchun ham besh yoshli bolalar bilan harakatli 

o‘yinlar tashkil qilganda, bu o‘yinlar ancha murakkab va mazmunli bo‘lishi 

lozim. Qo‘yiladigan talabalar ham ancha murakkablashadi. O‘yin jarayonida 

qo‘yiladigan talabalarni, o‘yin qoidalarini bolalar so‘zsiz bajarishlari talab 

qilinadi. Besh yoshli bola ko‘p harakat qilishni, tez chopishni, jamoa bo‘lib 

o‘ynashni v a musobaqa elementlari bor o‘yinlarni ko‘proq yoqtiradi. “Dastur” 

asosida harakatli o‘yinlar (to‘p, doira, sakraydigan ip, bayroqchalar va 

boshqalar) predmetlar bilan tashkil qilinadi. Lekin, bola har qancha mustaqillik 

namoyon qilmasin, tarbiyachi har doim bola o‘yiniga rahbarlik qilib borishi 

lozimdir. Chunki bola hali mustaqil o‘zi tashkil qila olmaydi, rollarni bo‘lishda, 

o‘yin qoidalariga bo‘ysunishda, harakatlarni to‘g‘ri bajarishda ojizlik qiladi. 

Yaxshi tashkil qilingan harakatli o‘yinlar, bolaning jismoniy sog‘lom bo‘lib 

o‘sishiga ta’sir ko‘rsatadi, to‘g‘ri idrok qila bilish, kuzatuvchanlik, esda saqlab 

qolish, ya’ni faol qobiliyatni tarkib toptiradi. Shu bilan birga o‘z muvozanatini 

saqlay olish, harakatlarini idora qila bilish, epchil va chaqqon harakatlar qila 

bilish qobiliyatini o‘stiradi va takomillashtiradi. Quyidagi tasvirlangan 

o‘yinlarning barchasi “Dastur” mazmunini tashkil qiladi.  

Hurmatli kitobxonlar bu kitobda harakatli o‘yinlarning turlari, mazmuni va olib 

borish metodikasi bilan tanishasizlar.  

 

 



  

Tayoqchadan hatlab o‘t 
O‘yindan maqsad bolalarni chaqqon harakat qilishga o‘rgatish, ularda sakrash, 

yugurish kabi harakatlarni mustahkamlash va shu orqali chaqqonlikka 

o‘rgatishdan iborat.  

Xonaning o‘rtasida ikkita tayoqcha orasi 1 m qilib yonma-yon qo‘yladi.  

Xonaning bir tomonida bolalar turishadi, ikkinchi tomonida stul o‘rindig‘ida 

bayroqcha bo‘ladi. Tarbiyachining ko‘rsatmasiga binoan tayoqchadan 2-3 

qadam nariga bayroqchaga qarab turgan bola birinchi tayoqcha tomon yurib 

boradi va undan hatlab o‘tadi. So‘ngra ikkinchi tayoqchadan ham xuddi shunday 

hatlaydi. Stulga yaqishlashib boradi, bayroqchani qo‘lga oladi, uni boshidan 

yuqori ko‘tarib hilpiratadi, keyin bayroqchani yana stulga qo‘yadi, yon tomonga, 

chetroqqa chiqib ketadi va qaytib kelib, o‘z joyiga turadi. Shundan so‘ng 

topshiriqni keyingi bola bajaradi. 

Agar bu mashq bir necha marta takrorlangandan keyin bolalarga juda osonga 

o‘xshab tuyulsa va ular bu topshiriqni tez hamda ishonch bilan bajara 

boshlasalar, mashqni biroz murakkablashtirish kerak bo‘ladi. Masalan, polga 4-6 

tayoqchani bir-biriga yonma-yon qilib qo‘yib chiqib yoki bir necha chambarakni 

polga tashlab qo‘yib, bolalarga ana shularning ustidan hatlab o‘tish taklif 

qilinadi.  

Qaldirg‘och va asalarilar 
Maydon bo‘ylab uchib yurgan o‘ynovchi bolalar - asalarilar qo‘shiq aytib 

chopishadi:  

Biz asalarilarimiz,  

Asalimiz teramiz!  

Viz, viz, viz!  

Viz, viz, viz!  

Bir ishtirokchi qaldirg‘och bo‘ladi va o‘z inida o‘tirgan bo‘ladi. U asalarilarga 

qarab: “Qaldirg‘och turadi va arilarni tutadi!” deb aytadi. Shundan keyin, o‘z 

joyidan turib, asalarilarni tutishga harakat qiladi. Tutilgan ari o‘rtaga turadi va 

qaldirg‘och bo‘ladi. O‘yin shu tarzda davom etadi.  

O‘yin qoidalari. Asalarilar butun maydon bo‘ylab uchishlari lozim. Qaldirg‘och 

asalariga qo‘lini tekkizsa kifoya.  

Otma tayoq 
Maydonga diametri 1,5 m bo‘lgan aylana chiziladi. Aylana ichiga uzunligi 50 

sm li tayoq qo‘yiladi. Sanash orqali bir kishini o‘rtaboshi qilib tayinlashadi. Bir 

o‘yinchi to‘pni uzoqroqqa otadi. O‘rtaboshi otilgan to‘pga qarab yuguradi. Bu 

paytda esa o‘yinchilar berkinishadi. O‘rtaboshi tayoqni olib o‘z joyiga qaytib 

keladi va uni joyiga (markazga) qo‘yib, bolalarni qidira boshlaydi.  

Berkinganlardan kimnidir sezib qolsa, uning ismini aytadi. Aytib bo‘lib, darrov 

tayoqcha oldiga yuguradi, ketidan nomi aytilgan bola ham. Agar o‘yinchi 

o‘rtaboshidan oldin еtib kelsa, tayoqni yana olib, uzoqroqqa otadi va yana 



berkinadi. Agar o‘rtaboshi birinchi kelsa, o‘yinchi uning o‘rniga o‘rtaboshi 

bo‘lib turadi.  

Hamma o‘yinchilar topib bo‘lingandan keyin, o‘yin yana boshidan boshlanadi.  

O‘yin qoidalari. Tayoq doira markaziga olib kelib qo‘yilmaguniga qadar 

o‘yinchilarni qidirsh mumkin emas. Ismi aytilgan bola o‘sha zahoti chiqishi 

kerak, joyida chiqmay o‘tirish yoki aldamchi harakatlar mumkin emas.  

Tayoqcha atrofidan 

Yerga o‘rtaga aylana chizilib, uning markaziga o‘rtacha tayoq qoqishadi. 

Qur’aga ko‘ra o‘yinchilardan biri o‘ng qo‘lida tayoqni ushlab turadi, chap qo‘li 

bilan esa o‘ng qo‘l orasidan chap qulog‘ini ushlab qo‘yib yubormaslikka harakat 

qiladi va soat strelkasi bo‘yicha aylanadi. O‘yin bolalardan chaqqonlik, epchillik 

va irodani talab qiladi. Qulog‘ni qo‘yib yubormasdan eng ko‘p aylagan o‘yinchi 

g‘olib sanaladi.  

Kiyikni ovlash 
Barcha ishtirokchilar teng ikki guruhga bo‘linishadi. O‘yinda o‘g‘il bolalar ham, 

qizlar ham ishtirok etadilar. Ishtirokchilar qator bo‘ylab chiziq yoniga turishadi. 

Chiziqdan taxminan 1,5 m oldinda kiyik shoxchalari singari bir nechta daraxt 

shoxlari ko‘yilgan bo‘ladi (ularning soni o‘yinchilar soni bilan teng bo‘ladi). 

Har bir o‘yinchi qo‘lida arqon bo‘lib, u tuguncha qilib ochilgan bo‘lib. Bolalar 

arqonni kiyik shoxlariga tashlab ushlab olishga harakat qilishadi. Har bir bolaga 

5 martadan imkoniyat beriladi. Shu imkoniyatlardan eng ko‘p shoxcha tutgan 

o‘yinchi yutgan hisoblanadi. O‘yin oxirida umumiy jamoaviy ballar hisolanib, 

bir jamoa g‘olib deb topiladi.  

O‘yin qoidalari. O‘yin qoidalari. O‘yin tarbiyachi yoki o‘yinboshi ishorasi bilan 

boshlanadi. Chiziqni bosish yoki undan ichkariga kirish mumkin emas.  

Hayvonlar qiroli 
Barcha o‘yin ishtirokchilari turli hayvonlar rolini bajaradilar. Qur’aga ko‘ra bir 

o‘yinchi ularning qiroli hisoblanadi. Har bir hayvon qirolga hech kim 

eshitmaydigan qilib o‘z nomiga aytadi (masalan, sher, quyon, bo‘ri va h.q.). 

Barcha hayvonlar bir chiziqqa chizilib turishadi, ulardan bir necha qadam narida 

qirol turadi. Qirol oyoqlari tagida to‘p turadi. Qirol bir hayvonning nomini aytib 

chaqiradi va o‘sha bola chiqishi bilan chiziq bo‘ylab yuguradi, qirol esa unga 

qarata to‘pni tepib poylashga harakat qiladi. Agar to‘p o‘yinchiga tegsa, u qirol 

oldiga yordamchi bo‘lib turadi (to‘pni olib kelib turadi va h.k.). Qirol birdaniga 

bir nechta hayvonning nomini aytishi ham mumkin va ular yugurayotganlarida 

to‘pni tepib ulardan birini poylashi mumkin.  

O‘yin qoidalari. To‘pni juda kuchli tepish kerak emas, o‘yinchilarga shikast 

еtkazib qo‘yish mumkin. Yangi qirol o‘yinda uchta-to‘rtta hayvon tutilgandan 

so‘ng saylanadi.  

To‘pni hayda 
Maydonchaning ikki qarama-qarshi tomonlarida ikkita chiziq tortiladi. Ular 

orasidagi masofa 5-10 metr bo‘lishi kerak.  



Ishtirokchilar ikki guruhga bo‘linishadi, chiziqqa qarama-qarshi qarab chizilib 

turishadi. Qur’aga ko‘ra ularning biri o‘yinni boshlaydi. Bolalar ketma-ketlikda 

oyoqda to‘pni kuchli tepib, uni raqiblar tomoniga yo‘naltirishadi. Ular esa o‘z 

navbatida to‘p chiziqdan tashqariga o‘tib ketmasligi uchun to‘pni tepib 

yuboradilar. Agar to‘p chiziqqacha еtib bormasa, o‘yin ishtirokchilari uni 

qo‘llari bilan uzatishlari mumkin. Shu yo‘sinda o‘yin to‘p to chiziqdan 

tashqariga chiqib ketmaguniga qadar davom etadi. To‘pni qo‘yib yuborgan 

o‘yinchiga jarima belgilanadi (u o‘yinchilar safidan chiqadi). Eng ko‘p 

o‘yinchisi qolgan jamoa yakunda g‘olib chiqadi.  

O‘yin qoidalari. To‘pni qabul qilayotgan o‘yinchi chiziqdan 1 qadam tashqariga 

chiqib turishi mumkin. Agar to‘p juda sekin yo‘naltirilgan bo‘lsa va raqib 

tomonga еtib bormasa ham o‘sha o‘yinchiga jarima belgilanadi.  

Mergan bola 
Bir-biridan 10-15 m masofa orlag‘ida ikkita parallel chiziq tortiladi. Ular 

o‘rtasida diametri 2 m bo‘lgan aylana chiziladi. Unda bir bola (mergan) turadi. 

Uning qo‘lida to‘p bo‘ladi. Boshqa o‘yinchilar bir chiziqdan ikkinchisiga 

yugurib o‘tib harakatlanishadi. Mergan ularga qarab to‘p otib, tekkizishga 

harakat qiladi. To‘p kimga tegsa, o‘sha o‘yinchi mergan bo‘lib turadi.  

O‘yin qoidalari. O‘yin boshida mergan qilib bir bolani tanlashadi. Ya’ni, 

tarbiyachining “O‘tiring!” degan buyrug‘idan keyin oxirgi o‘tirgan bola mergan 

bo‘ladi. Agar mergan otgan to‘pni yugurayotgan o‘yinchi ilib olsa, undan 

hisobga kirmaydi.  

Kiyikni ur 
Ishtirokchilar orasidan ikki kishi o‘qchi bo‘ladi. Qolgan o‘yinchilar esa kiyik 

rolini o‘ynab, ular katta doira ichida turishadi. O‘qchilar doira tashqarisida, bir-

birlariga ro‘parama-ro‘para turishadi. Tarbiyachining “Bir, ikki, uch-tut!” degan 

ishorasidan keyin o‘qchilar kiyiklarga qarata to‘p otishadi, ular esa to‘pdan 

qochishga urinadilar. Qaysi kiyikka to‘p tegsa o‘sha bola tutilgan hisoblanadi.  

O‘yin qoidalari. O‘yinni faqat boshlovchining ishorasidan so‘ng boshlash lozim. 

To‘pni faqat o‘yinchilarning oyog‘iga otish kerak.  

Baliqlar va nahang 

O‘yinda 7-8 tagacha bola qatnashadi. O‘ynovchilardan biri nahang bo‘lib 

tanlanadi, qolganlar esa – baliqlar. O‘yin uchun 2-3 m keladigan ip kerak. Uning 

bir uchi katta tayoqchaga mahkam bog‘lanadi. Ikkinchi uchini nahang rolini 

bajaruvchi bola tizza balandligida tarang tortib ushlab turadi. Arqonni tarang 

ushlab turgan holda aylana bo‘ylab yuguradi. Arqon yaqinlashayotganda 

baliqchalar (bolalar) ustidan sakrab o‘tishadi. Arqon kimning oyog‘iga tegsa 

o‘sha baliq еyilgan hisoblanadi (ya’ni bola o‘yindan chiqadi).  

O‘yin qoidalari. Bolalar o‘yinni tarbiyachining ishorasiga qarab boshlashadi. 

Arqon doim tarang tortilib turishi kerak.  

Doiradan chiqar 



veb-saytimiz: Zokirjon.com 
Zokirjon.com veb-sayti orqali o‘zingiz uchun 

kerakli ma’lumotlarni yuklab oling. 

+99890-530-88-18   nomerga telegramdan 

yozishingiz yoki telegramdan  jek456 izlab 

telegramga murojaat qilishingiz  so‘raladi. 

Telegramda murojaatingizga o‘z vaqtida 

 javob beriladi. 
Hujjat word variant doc  

formatda beriladi. 

Tayyorlov  guruhlarga Harakatli o‘yinlar 

kartotekasini to‘liq holda olish uchun  

telegramdan yozing. 

Narxi:   20 ming so‘m 
                         Telegram kanalimiz: 

               @maktabgacha_tt                                                                                           

To‘lov uchun:  9860230104973329 
                                           Plastik egasi Nabiyev Zokirjon 

DIQQAT!!! 
Sizga bu OMONAT qilib beriladi. 

To‘liq holda olganingizdan so‘ng: 

Faqat o‘zingiz uchun foydalaning. 

Hech kimga bermang hattoki eng 

yaqin insoningizga ham. 

Internet orqali veb-saytlarga 

joylamang. 

Kanal va gruppalarga tarqatmang. 

OMONATGA 

HIYONAT QILMANG. 
 


